
Ақтөбе қаласы 
2015-2016 оқу жылы

Кластан тыс-шара  «Дебаттық пікірсайыс »
 Дебат тақырыбы:  Бұл палата « Қазіргі таңда жемқорлық проблемасы қарастырылып жатыр деп есептейді
Мақсаты: 
1. Оқушыларға адам құқықтары жайлы түсініктерін қалыптастыру; «жемқорлық» деген не екенін түсіндіру;
2. Өз ойларын  еркін  жеткізе  білу қабілеттері дамиды;  дүниетанымдары кеңейеді;
3. Патриоттық  тәрбие  қалыптасады;
Тәрбие сағатының барысы:
1. Ұйымдастыру кезеңі
а) Әнұран (видеоролик)
 КІРІСПЕ
Бағдарламалық құжаттар – «Қазақстан–2050» Стратегиясы – қалыптасқан мемлекеттің жаңа саяси бағыты» және «Қазақстан жолы – 2050: бір мақсат, бір мүдде, бір болашақ» атты Қазақстан халқына ЖолдауларындаҚазақстан Республикасының Тұңғыш Президенті – Елбасы Нұрсұлтан Назарбаев егемендік, еркіндік пен демократияға негізделген мемлекет пен қоғам құрылысының маңызды тарихи кезеңінің табысты аяқталғанын атап өтіп, Қазақстанның 2050 жылға дейінгі одан әрі дамуының стратегиялық бағытын айқындап берді.
«Қазақстан–2050» Стратегиясының мақсаттарына сыбайлас жемқорлықпен ымырасыз күрес жүргізу арқылы ғана қол жеткізуге болады. Елбасы айтып өткендей: «Мемлекет пен қоғам біртұтас майдан құрып жемқорлыққа қарсы шығуы тиіс. Жемқорлық – жай құқық бұзушылық емес. Ол мемлекеттің тиімділігіне деген сенімді сетінетеді және ұлттық қауіпсіздікке төнген тікелей қатер болып табылады».
Сыбайлас жемқорлық Қазақстанның барлық табыстарына қол жеткізуге мүмкіндік туғызған мемлекетіміздің негізгі құндылығы – Тәуелсіздікке  қауіп  төндіреді.
Сыбайлас жемқорлық қоғамның мемлекетке деген сеніміне селкеу түсіреді, елдің әлеуметтік-экономикалық және рухани өрлеуіне айтарлықтай кедергі келтіре отырып, мемлекеттік биліктің тиімділігін төмендетеді.
Партия көшбасшысы Н.Ә.Назарбаевтың «Нұр Отанның» XV Съезіндегі «саяси көшбасшылықтың түбегейлі мәселесі – біздің сыбайлас жемқорлықпен ымыраға келмейтін стратегиямыз» деген тұжырымы қоғамның қазіргі үмітіне толық сай келіп отыр. 
Олай  болса  ортамызға  дебатерларымызды  шақырамыз.
Дебатерларымыз ортаға жайғасты, ендігі кезекті, тайм кепир мен сарапшыларды отырғызамыз.
3.  Үкімет және Оппозиция
Үкімет  қорғайтын  тақырып:
 Бұл палата « Қазіргі таңда жемқорлық проблемасы қарастырылып жатыр деп есептейді
Оппозиция
Бұл палата « Қазіргі таңда  жемқорлық  проблемасы  қарастырылып жатырған жоқ  деп есептейді
(пікірсайыс мүшелері  парақты таңдау арқылы  қай тараптан қорғайтынын сол жерде  шешеді)
Әр топ өз пікірін айтып , қорғайды. (бірінші  спикерлерге  4 минуттан беріледі)
Екінші спикерлерге 5 минуттан беріледі
Парламентария
Сараптама кезеңі
Парламентария
Сұрақтар: 
1. Сыбайлас жемқорлықты алдына алу үшін мемлекет қандай жұмыстар атқаруға тиіс деп ойлайсыздар?
Жауап: азаматтардың бойында сыбайлас жемқорлыққа қарсы тұрарлық мәдениет, Сондықтан бала күннен бастап Отанға деген сүйіспеншілікке, адамдарды және дәстүрлерді құрметтеуге, білім мен еңбекке ұмтылуға, көргенділік пен адалдыққа тәрбиелеу керек. Бұл сезімдер біздің халқымыздың қанында ежелден бар.  
3. Сыбайлас жемқорлыққа қарсы білім беру мен тәрбиелеу үлгісін қалай  қалып
тасуы тиіс?
 «Заң», «Әділдік», «Теңқұқықтық» сияқты іргелі түсініктердің төңірегінде  қалыптасуы тиіс
Сараптама кезеңі 
Әр топ   3минуттан сараптама жасайды
Мұғалім сөзі қортындылау: 
1.Адамгершілік болмай,
Әділдік болмас.
2.Адамның ұяты бетінде,
Адамгершілігі ниетінде.
Саудаң әділ болмаса нарық бұзылады.
Сыбайлас жемқорлықты жою – біздің халқымыз бен мемлекетіміздің іргелі құндылығы – Тәуелсіздігіміздінығайтудың өзекті шарты.
Сондықтан, бағдарламаның негізгі мақсаты – қоғамда сыбайлас жемқорлыққа төзбейтін көзқарас пен құқықтық сананы қалыптастыру, міне осымен бүгінгі пікірсайысымыз аяқталды, кезекті әнге тамаша әнге береміз.

